
 UUKTUQTUP IHIVRIUQHINIQ  
 
HIVUNIKHANGIT 
1. Nunavut Kavamanga (GN) akhuuqhaiyut ihuaqtunik aadjigiiktumiglu 

mamittiidjutikhanik ihivriungnirmun uuktuqtut piyaanginni tikkuaqhinirmun 
ihuatqiyanik uuktuqtut.  

 
INUIT INUUQATIGIINGNIKKUT AKHUURUTIGIYANGIT (ISV) 
HIVUNIKHALIURUTAIT  
2. Una hivulliuruti hivulliuqtauyuq hapkunannga ISV hivulliurutinin:  

Tunnganarniq: Pipkailiqluni nakuuyumik inuuhiq angmaumaluni, tunngahuktittuni 
hivituyumik – una atuquyauyuq ikayuutauyuq takukhauttiarninganik GN-kuni 
havaktukhanik havauhiq naunaittumik uqattiarniginnik qanuq uuktuutit 
ilittuqhaqtauyut havaakhat akitaqutautini.  

 
PITQUYAUHIMAYUT 
3. Una hivulliuruti aturnaqaqtuq tamainnun Nunavut Kavamanga GN-kunni 

havagviinnun kavamatkunnilu timiqutainnun havaktikhaqhiuqtun malikhugu una 
Kavamatkunni Havaktinginnun Maligaq.   

 
UNNIQTUTIT 
4. Nunavut Inuit tukiqaqtuq Inuit titiraqhimayut uvani Nunavut Tunngavik Timiqutingit 

(NTI) Inuit Atiliuqhimayut Titiraqhimayut malikhugu Nunavunmi Nunataarutaanut 
Angirutaa. 

5. Naunaiyarningani Qanurilininganik titiraqhimayunik ihariariyauyuq havaamut 
qanurittaakhaanik ihariagiyauyuq (ilihainiq, ayuittaminik, qauyimayangit, 
ilihimayamingnik pittaaqtaminiglu) atuqtauyuq naunaiyariami uuktuqtut 
havaarivakhimayait havaamut qanurittaakhaanik havaamut uuktuutigiyut uumunnga 
naunaiqtuq taimaa havaamut uuktuqtuq ayuittiaqtuq inikhangillu unalu ihuaqtuq 
havaamut uuktuqtamiknik. Atuqtauyuq naitqiyaangiglu uuktuqtut tuglianut 
qanurinninga (ihivriuqhiiyut uuktuqtut unalu/imaaluuniit apiqhuqtauyut) havaanut 
akittaqtaut. Naunaiyarningani Qanurilininganik havaktauhimayut hivuani havaakhat 
akittaqutaut tuhaqtitautinagit. 
 

6. Pukuktiuyukhat Katimayiit tukiqaqtuq imaatut havaktikhaqhiurnikkut 
katimayikhamik ilauyukhat Havaktikhaqhiurnikkut Ayuiqhattiaqhimayuq imaalu 
atan’nguyauyuq havaakhaq havaariyakhangillu havaktikhaqhiuqtauliqtuq. Ihuaqqat, 
ilauyuq ayuittiaqhimayumik/hanayukharnik unalu/unaluuniit 
nunallaani/pitquhiliqinikkut ayuittiariikhimayunik ilaugiaqaqtun talvunga 

Pukuktiuyukhat Katimayiit, taimaa tamaat ilauyut uqaudjiukharnigluuniit 
katitirutikharnik niruaqhimaittumik kingullirmi havaktikharnik ihumaliurutikharnik. 
Tamaita ihuaqtut akhuurutit havaktauniaqtut ilaulugit Nunavunmi Inuk uvani 
Pukuktiuyukhat Katimayiit. 

 
IHARIAGIYANGIT 
7. Tamaita GN-kut kigliqaqtut havaaqaqhimmaaqtullu havaktit uuktuqhimayut 

ihuaqtumik iniqhiyukhat havaamik uuktuqtillutik imaaluuniit angiqtaulutik tuglianik 
atan’nguyamik uukturlutik havaakhat. 

8. Malikhugit kivgaqtuutit atugakhat, Havaktikhaqhiurnikkut Ayuiqhattiaqhimayuq 
havaqatiginiaqtait Pukuktiuyukhat Katimayiit havaglugit Naunaiyarningani 
Qanurilininganik uvvalu ihivriurlugit atuqtakhait uuktuutini kinguani umikhimanikkut 
ublua. Piqaqqat angiyumik kinguvaqtidjutinik ihivriuqhinikkut havaarutimi, tamaita 
uuktuqtut ilitturipkaqtitauyukhat. 

9. Pidjutauninga ilittuqharnigagut havauhiq naunairiangani kitu uuktuqtut pivagiangani 
aturiaqaqtunik tikkuaqtauyut Naunaiyarningani Qanurilininganik qaitquyauyaangani 
tuglianut qanuriningani akittaqutautip ilaa ilittuqharnigagut ilittuqhaunirmik 
unalu/uvvaluniit uqaqatiriingnirmik. 

10. Havaktikhaqhiurnikkut Ayuiqhattiaqhimayuq ihivriurniaqtaa akittaqutimi titiqqat 
hivuagullu-naunaiyaqtait uukturutit hapkunannga qanuriliurutinin: 
i. GN-kut havaktiit aanniaqtukkut hiniktarvingmin 

havaguiqtitauhimayunulluunniit qanurinningani (Hivulliuruti 0 Qanurinninga), 
ihumaliuqtauhimayuq Havaktuliqiyikkut Havagvianin, Havaktuliqiyikkut 
Havagvianin; 

ii. Nunavunmi Inuit ataani Nunavunmi Nunataarutaanut Angirutaa; 
unalu 

iii. Tamaita aallat uuktuqtut. 
11. Pukuktiuyukhat Katimajiit naunaijarniaqtait GN-kuni havaktiit aanniaqtukkut 

hiniktarviinni havaguiqtitaunikkulluunniit qanurinningani (Hivulliujukhat 0 
Qanurinninga) angummadjutiyun uumani Naunaiyarningani Qanurilininganik. 
Nunavunmi Inuit aanniarnikkut hiniktarvingni uvvaluuniin havaguiqtitauyut qanuriniit 
hivulliuyukhat tamainnun aallanun uuktuqtunun havaguiqtitaunikkut qanuriniit. 

12. Piqanngitpata Hivulliutiyakhanik 0 uukturumayunik, nunavunmi Inuinnait uuktuqtut 
maliqayut Naunaiyarningani Qanurilininganik qaitquyauniaqtut tuglianik 
qanurinninga havaakhat (ihivriuqhinikkut ihivriuqtaudjutait imaalu/imaaluuniit 
apiqhuqtauyut) hivuani tamaita uuktuqtut. Taamna naamagiyauyuq Nunavunmi Inuit 
havaktiuniaqtuq ilitariyaugumi angirlunilu havaanganik aittuiniaqtuq, taamna 
havaakhat iniqtiqtauyukhaq. 

13. Humiliqaak inmik Nunavunmit Inuinnauyuq uuktuqtuq naunaiqtaukpat angiqhunilu 
havaakhamik, Pukuktiuyukhat Katimayiit uukturniaqtut Naunaiyarningani 
Qanurilininganik tamainnut aallanut uuktuqtunut.  

14. Uuktuqtut kitut pinngittut Naunaiyarningani Qanurilininganik aulalimaittut aippaanun 
qanuriniinun akittaqutaut (naunaiyainikkut uuktuutit uvvalu/uvvaluuniin 
apiqhuinikkut). 

15. Tamaita uuktuqtut uvvalu akittaqutautitigut kangiqhidjutit katitiqtauhimayut 
atuqtillugu akittaqutautit havauhiit, ilauyut uuktuqtut atiit uvvalu hivayagakhatigut 
kangiqhidjutit hiamittiqtaulimaittut. Takulugit tamaita apiqhuutit kiuvikhangillu 
mikhaagun akittaqutimi havaarutimik uumunnga Havaktikhaqhiurnikkut 
Ayuiqhattiaqhimayuq munariniqaqtuq akittaqutimun. 
 

ATANIQTUIDJUTIT NAUNAIYAUTILLU 
16. Kavamatkunni Havaktinut Maligaq 
17. Nakataa 23, Nunavunmi Nunataarutaanut Angirutaa 
18. Nunavutmi Inungnut Pitquyauyunut Maligaq 
19. Kanatami Maligat Inuup Pilaarutainut Niamngiyaarutillu 
20. Kanatami Inungnut Pitquyauyunut Maligaq 
21. GN-kuni Havaktunik Maliruakhaq  
22. Hivulliulluaqtukhat Havaaktikhaqhiuqtut Atugakhaq 
23. Havaktuliqiyitkut Maliktakhait Pitquyauhimayut Havaktikhaqhiurnikkut Havauhikhat 
 
UQARVIKHAT 
24. Naunaiqhittiarumaguvit imaaluuniit aallanik naunaitkutikhanik, uqarvigilugu: 

 Aulapkaiyi, Havaktikhaqhiurnikkut 
 Havaktuliqiyikkut 
 Iqaluit, Nunavut  
 (867) 975-6223 
 

unaluuniit 
 
Avikturvingmi Havaktukhaqhiuqtit 
Havaktuliqiyikkut 
Iglulik – (867) 934-2056 
Kangiqhiniq – (867) 645-8515 
Iqaluktuuttiaq – (867) 983-4042 

